Кәсіподақ – құқығың мен мүддеңді қорғаушы

Кәсіподақ – еңбек адамдарының мұң- мұқтажын, мүдделерін, еңбек құқығының бұзылмауын қадағалап, оған әлеуметтік- экономикалық қолдау көрсететін басты ұйым. Елімізде болып жатқан түрлі жетістіктер мен игі істерге кәсіподақ ұйымдарының қосып жатқан үлесі мол .
Қазіргі таңда кәсіптік одақтар қызметкерлер өмірінде үлкен рөл атқарады. Кәсіподақтар қызметкерлер құқықтары мен мүдделерін сақтауға ерекше кепілдерінің бірі болып табылады. Түрлі-деңгейдегі кәсіптік одақтар еңбек және әлеуметтік қатынастармен байланысты, түрлі салалардағы олардың ұсынуы мен қорғауын қамтамасыз етеді және қызметкерлер мүдделерін қалыптастырады.
Жалпы, кәсіподақтың мүшесі болу арқылы жастар өз құқығын қорғауға, Отанға, елге, жұртқа қызмет етеді. Негізінен, қазіргі қоғамға керек болып жатқан дүниенің бірі жастарды еріншек, жалқаулық деген жаман қасиеттерден аулақ етудің бір-ақ жолы бар. Ол – саналы жастарды, елге тұтқа болатын тамаша жандарды идеал ретінде кәсіподақ өзі көтеріп алуы керек. Міне, мен алдыңғы толқынды айтып отырған жоқпын. Алдыңғы толқынға рахмет айтуымыз керек. Енді қазіргі қоғамды алға сүйрейтін жастар болуы керек. Сондықтан, олар – идеал-адамдардың қатарынан болуы қажет. Яғни, кәсіподақ ұйымының азаматы нағыз қазақстандық, Абайша айтқанда толыққанды адам болуы шарт.

